ЗЕРТХАНАНЫҢ ЖЕКЕ ДЕРЕКТЕРДІ ҚОРҒАУ САЯСАТЫ

Медициналық зертхана ҚР СТ ISO 15189 талаптарына сәйкес донордың жеке ақпаратын қорғау тәртібін белгілейді. Жеке деректер мемлекет тарапынан кепілдендірілген қорғауға жатады және уәкілетті орган бекіткен тәртіппен жүзеге асырылады.
Жеке деректерді қорғау құқықтық, ұйымдастырушылық және техникалық шаралар кешенін қолдану арқылы жүзеге асырылады, оның мақсаттары:
-жеке өмірдің, жеке және отбасылық құпияның қауіпсіздігін қамтамасыз ету;
-деректердің бүтіндігі мен сақталуын қамтамасыз ету;
-олардың құпиялылығын сақтау;
-оларға қол жеткізу құқығын жүзеге асыру;
-жеке деректердің заңсыз жиналуын және өңделуін болдырмау.
Жеке деректердің құпиялылығын қамтамасыз ету және жеке ақпаратты қорғау мақсатында қызметкерлер жұмысқа қабылданған кезде және жыл сайын дәрігерлік құпияны жария етпеу туралы танысу парағын толтырады.
Медициналық көмекке жүгіну фактісі, азаматтың денсаулық жағдайы, ауруының диагнозы және оның тексеруі мен (немесе) емделуі кезінде алынған басқа да мәліметтер дәрігерлік құпияны құрайды.
Дәрігерлік құпияны құрайтын мәліметтерді олар оқыту, кәсіби, қызметтік және өзге де міндеттерді орындау кезінде белгілі болған адамдардың жария етуіне жол берілмейді.
Орталықтың уәкілетті тұлғасы дербес деректерді қорғауды сақтау үшін жауапкершілікті өзіне алады.

